
ᓄᓇᕕᒻᒥ ᐱᒍᑦᔨᒍᑎᓂᒃ ᐸᕐᓀᕈᑎᒃ: ᐊᒥᓱᐃᖑᑦᓱᑎᑦ ᑲᑎᖕᖓᑎᑕᕕᓃᑦ 

ᐱᕙᓪᓕᐊᑎᑦᓯᒋᐊᕋᓱᓐᓂᒧᑦ ᐃᓗᓯᓕᕆᓂᕐᒥᒃ ᐱᒍᑦᔨᒍᑎᓂᒃ 

 

 
ᑰᑦᔪᐊᖅ, ᓄᕕᒻᐱᕆ 28, 2019 – ᓄᕕᒻᐱᕆᒥ, ᐊᒥᓱᐃᖑᑦᓱᑎᑦ ᑲᑎᖕᖓᑎᑕᐅᓐᓂᖁᑦ ᐃᓄᐃᑦ 

ᓄᓇᕕᒻᒥᐅᑦ ᑰᑦᔪᐊᒥ ᓄᓇᓕᓐᓂ 14ᓂᑦ ᐱᓯᒪᔪᑦ ᐅᖄᒍᑎᖃᕐᓱᑎᑦ ᐱᕙᓪᓕᐊᑎᑕᐅᓂᑦᓴᖓᓂᒃ ᐃᓗᓯᓕᕆᓂᕐᒥ 

ᐱᒍᑦᔨᒍᑏᑦ ᐃᓗᕐᕈᓯᖓᓄᓕᖓᓂᕐᓴᐅᑎᓗᒋᑦ ᓄᓇᕕᒻᒥ. ᑲᑎᖕᖓᓃᑦ ᐱᑐᑦᓯᒪᕗᑦ ᓄᓇᕕᒻᒥ ᐱᒍᑦᔨᒍᑎᓂᒃ 

ᐸᕐᓀᕈᑎᒥᒃ. 

 

ᓄᕕᒻᐱᕆ 12ᒥ, ᐊᑐᕐᑏᑦ ᑲᖏᕐᓱᐊᓗᑦᔪᐊᒥ, ᓴᓪᓗᐃᑦ, ᐃᓄᒃᔪᐊᒃ ᐳᕕᕐᓂᑐᖅ ᑰᑦᔪᐊᒥᓗ ᓯᕗᓪᓕᐸᐅᓐᓂᖁᑦ 

ᑲᑎᖕᖓᑎᑕᐅᑦᓱᑎᑦ. ᓄᕕᒻᐱᕆ 13ᒥ, ᐃᕗᔨᕕᒃ, ᐅᒥᐅᔭᖅ, ᖁᐊᕐᑕᖅ, ᐊᐅᐸᓗᒃ ᑕᓯᐅᔭᕐᒥᐅᓗ 

ᐅᖄᖃᑎᒌᓐᓂᖁᑦ. ᐊᑯᓕᕕᒃ, ᑰᑦᔪᐊᕌᐱᒃ ᑲᖏᕐᓱᔪᐊᖅ ᑲᖏᕐᓱᒃ ᐅᒥᐅᔭᕐᓗ ᑲᑎᖕᖓᑎᑕᐅᓐᓂᖁᑦ ᓄᕕᒻᐱᕆ 

14ᒥ. ᐃᓱᒪᒥᑦᓱᑎᑦ ᐁᓯᒪᓐᓂᖁᑦ ᐅᖄᒍᑎᖃᕈᒪᑦᓯᐊᓱᑎᓗ ᖃᓄᕐᑐᕈᑎᑦᓴᓂᒃ ᐊᑑᑎᓪᓚᕆᒍᓐᓇᑐᓂᒃ ᐱᒍᔨᕕᒻᒥ 

ᐅᖁᒣᓪᓕᐅᕈᑎᐅᓲᓂᑦ. ᐅᖁᒣᓪᓕᐅᕈᑎᐅᓲᓂ ᐅᖃᕐᑕᐅᖃᑦᑕᑐᕕᓃᑦ ᐊᑐᕐᑏᑦ ᐊᐱᕐᓱᑲᑦᑕᑕᐅᑎᓪᓗᒋᑦ 

ᐃᓱᒪᒋᔭᖏᓐᓂᑦ 2018-2019ᖑᑎᓪᓗᒍ. 

 

ᐊᒥᓱᒐᓚᓐᓂᒃ ᐅᖄᒍᑎᖃᕐᓂᖁᑦ, ᐃᓚᐅᑎᓪᓗᒋᑦ ᑐᑭᓯᒪᖃᑎᒌᑦᓯᐊᓂᖏᑦ ᐱᒍᑦᔨᕕᐅᔪᑦ (ᐅᑭᐅᕐᑕᑐᒥ-ᖃᓪᓗᓈᑦ 

ᓄᓇᖓᓂ), ᐃᓗᕐᕈᓯᒥᒃ ᐃᑉᐱᒋᔭᖃᑦᓯᐊᕆᐊᖃᕐᓂᖏᑦ ᐱᓇᓱᑦᑏᑦ, ᐃᓱᒪᒃᑯᑦ ᐃᓗᓯᕐᓱᓯᐊᕆᐊᖃᕐᓂᒥᒃ 

ᐱᒍᑦᔨᒍᑏᑦ, ᑭᖕᖑᒪᒋᔭᐅᔪᑦ ᐃᓕᓐᓂᐊᑎᑦᓯᒋᐊᓪᓛᓂᕐᒧᑦ ᐱᓪᓗᑯᒋᐊᓕᑎᒍᓗ ᐱᒍᑦᔨᒍᑏᑦ ᐅᑭᐅᕐᑕᑐᒥ. 

ᐅᖄᖃᑎᒌᓐᓃᑦ ᓄᐃᑦᓯᒍᑎᐅᓐᓂᖁᑦ ᑖᒃᑯᐊ ᐃᓱᒪᒋᔭᐅᔪᑦ ᖃᓄᐃᓗᕈᑎᐅᓗᑎᑦ ᑲᔪᓯᓕᕐᑎᑕᐅᒍᓐᓇᕋᔭᕐᒪᖔᑕ 

ᓯᕗᓂᕐᒥ. 

 

ᒥᓂ ᑯᕃ ᑲᒪᔨᒻᒪᕆᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ ᑐᖕᖓᓱᑦᑎᓯᒋᐊᕐᑐᖃᑦᑕᓂᕐᖁᖅ 

ᑲᑎᖕᖓᑎᑕᐅᔪᓂᒃ. ᐅᖃᐅᑦᔨᓱᒋᑦ ᐱᒻᒪᕆᐅᓂᖓᓂᒃ ᐊᑐᕐᑏᑦ ᐃᓚᐅᓂᖏᓐᓂᒃ ᐱᕙᓪᓕᐊᑎᑕᐅᒐᓱᑦᑐᓄᑦ 

ᐱᒍᑦᔨᒍᓄᑦ ᐱᒍᑦᔨᕕᒻᒥ ᐃᑉᐱᒍᓱᒋᐊᑦᓯᐊᓂᕐᓴᐅᓗᑎᑦ ᑭᖕᖑᒪᒋᔭᐅᔪᓂᒃ ᐱᒻᒪᕆᖁᑎᒋᔭᐅᔪᓂᓗ ᐃᓄᓐᓄᑦ. 

 

https://nrbhss.ca/in/nunavik-regional-clinical-plan
https://nrbhss.ca/in/nunavik-regional-clinical-plan

ᐊᑐᐃᓐᓇᕈᕐᑎᑕᐅᓂᖓ ᐊᒥᓱᐃᖑᔪᓂᒃ ᑲᑎᖕᖓᑎᑦᓯᓂᕐᓂᑦ ᑮᓇᐅᔭᖃᕐᑎᑕᐅᓐᓂᖁᑦ ᑐᕐᖃᑕᕐᕕᖓᓄᑦ 

ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓᓄᑦ, ᑭᖑᓂᐊᒍᓪᓗ "ᐱᓇᓱᖃᑎᒌᑦᑐᑦ ᐊᑐᕐᑏᓗ, ᖃᓂᑕᖏᑦ 

ᐱᓇᓱᑦᑐᐃᓗ ᐱᒍᑦᔨᕕᓐᓂ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ"  

 

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᔨᐅᔪᖅ ᓄᐃᑕᕕᓂᖅ 1978ᖑᑎᓪᓗᒍ ᔦᒻᔅ ᐯ 

ᑯᐯᒃᓗ ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ. ᑲᒪᒋᑦᓴᔭᓕᒃ ᓄᓇᖁᑎᓕᒫᑲᓴᖓᓂᒃ ᑯᐯᒃᒥ 55 ᐃᑰᑕᖓᓂ 

ᑕᕐᕋᖓᓂ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᒍᑦᔨᓂᕐᓄᑦ ᐃᓄᖁᑎᖏᓐᓂᑦ 14ᓂᒃ ᓄᓇᓕᓐᓂᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ 

 

ᑐᑭᓯᒋᐊᕐᕕᐅᒍᓐᓇᑐᖅ: Ben Watt  

Communication Officer, NRBHSS  

